
A2r 

Ʒum leſer. 

Günſtiger lieber leſer / Es hatt im vergangnen 

viertʒigſten jar/ der hochgelert D. Caſpar Hedio mitt hoͤchſtem fleiß 

auch groſſer muͤhe vnd arbeyt/ ʒů gemeiner auffbauwung vnd erwei⸗ 

terung der kirchen Chriſti in Teütſcher Nation/ die trefflichen predi⸗ 

gen/ ſo der theür man̄ Johannes Chryſoſtomus Ertʒbiſchoff ʒů Con⸗ 

ſtantinopel über die ʒwey Euangelia Sancti Matthei vnd Johan⸗ 

nis gethon hatt/ in Teütſche ſprach verdolmetſcht/ vnnd vnder einem 

bůch vnnd titel durch den truck offentlich außgohn laſſen/ Dieweil ich 

aber in taͤglicher erfarūg befunden/ das viel gůthertʒiger beyd im pre⸗ 

digampt vnnd ſonſt/ durch den hohen werd/ darin̄ diß bůch vm̄ ſeiner 

groͤſſe willen hat muͤſſen verkaufft werden/ ſeind von ſolchem abgehal 

ten worden/ hab ich günſtiger lieber leſer/ dir ʒů Chriſtlichem gefallen 

in diſem ein vnnd fünfftʒigſten jar/ ſolche außlegung nach den Euan⸗ 

geliſten abſündern vnd abtheylen woͤllen/ damit du hinfürt deiner ge⸗ 

legenheyt nach das jenig in geringerem koſten kauffen vnnd 

leſen moͤchteſt/ das dir eintweders nottwendiger 

oder aber anmuͤtiger ſein wurde.   Der 

herr gebe in allem ſein gnaͤdigs 

vnd vaͤtterlichs ge⸗ 

deyhen. 

Diſer Jo. Chryſoſtomus hat gelebt ʒů der ʒeit des Keyſers Ar⸗ 

cadij/ im jar nach Chriſti geburt Dreyhundert vnd Neüntʒig. 


